
Name of School : FANLING PUBLIC SCHOOL 

学校名称 : 粉岭公立学校 

Name of Play 剧名 : 「鱼」梦初醒 

Script writer 剧作者 : 梁国雄、邱月华、丘蕴婷、周 鑫、钟颕怡、陈 雯 (老 师) 及 

曾宪辉 (家 长) 

 
 Synopsis 故事大纲 :  
 

日常生活入面，我们往往对一个陌生人嘅印象会先由外貌嘅品头论足开始，高大配威猛、矮子配多计，将外

表身型与性格、能力划上等号。也会将其他人嘅「不同」标签化。透过一个「鱼」梦，让我们醒觉──人类

嘅世界同鱼类嘅世界都有它们嘅共通点，究竟真系单边鱼、大细边嘅「特别」？定系外界用咗「特别」嘅眼

光睇佢地。体会万物并存有价值，彼此尊重共得益，生命平等别压迫，团结包容要学识的道理。 

第一幕：学校景 

旁白：日常生活入面，我们往往对一个陌生人嘅印象会先由外貌嘅品头论足开始，高大配威猛、矮

仔配多计，将外表身型与性格、能力划上等号。也会将其他人嘅「不同」标签化，例如：带眼镜嘅

叫四眼田鸡、身型饱满嘅叫大肥仔、上堂唔听书嘅叫无耳仔。当我们将其他人嘅「不同」变成问题

的时候，到底真系佢地有问题，定系……  

﹡同学 A+B+C 在球场上玩紧手球，美文进入球场 

同学 A：（一脸无奈及错愕）你……um……（指手画脚、指住美文的小手） 

美文：请问我可唔可以加入你地嘅手球队…… 

同学 B+C：大佬，我地系咪听错呀！一只手点打手球…… 

美文：我可以用呢只手来传波、射波，更加可以用呢只手做防守….. 

同学 A：你抢到我地个球，我地咪考虑俾你加入啰，今日真系好，有个傻瓜俾我地做热身，马骝抢

球现在正式开始。 

﹡同学 A+B+C：将球传来传去，美文尽力地抢球 

（美文被自己的脚绊倒，摔倒在地。同学 A+B+C 围着美文一边拍掌一边笑） 

同学 A（双手叉腰，趾高气昂地说）：话咗啦！手球唔系「一般」人玩得架！你死咗条心啦！咁

叻，用呢只手传波呀？射波呀？防守呀？点解唔参加泳队？去游水丫？或者你会游得快过条咸鱼！ 

﹡打扮古怪的校工姨姨（推着扫帚及手推车）入场 

校工（扶起摔倒在地的美文）：同学，你地几个做咩连手欺负同学？ 

同学 A+B+C：同埋佢一齐打球，容乜易俾其他同学以为我地都系…… 

﹡同学 B+C 扮出身体有缺陷的模样 

（说完，同学 A+B+C 发出奸笑声） 

校工：你地实在太过份，呢个球场又唔系你地嘅，手球队亦没有规定唔俾身体有缺陷的同学参与，

心灵上的缺陷往往比身体上的缺陷更令人同情…… 

同学 A：你新嚟架，如果你唔系攞住扫把，我仲以为你系老师……讲埋 D 野咁有学问……. 

校工：乜读过书嘅就唔可以系校工……你地咁肤浅，未免显得可怜…… 

同学 B+C：我地睇下边个可怜？ 

﹡同学 B 在同学 C 的「掩护」下欲将球掷向校工，校工一闪，球直飞同学 A（同学 A 倒下） 

﹡上堂钟声响起，望着 A，同学 B+C 显得有 D 手足无措 

同学 B+C：大佬，我地赶住去上堂，好快就会有人嚟帮你架啦，你系地下训多阵啦…… 

校工：下！你地咁就走啦！！！ 

（灯熄，第一幕完） 

 

第二幕：河边 

鱼 D 由角落游出，（惊奇地说）：咦！呢度边到嚟架？咁朦嘅？（想用手捽眼睛，发现自己的双手

是鱼鳍）咦！我唔通系紧发梦！Yeah！我变咗条鱼！ 

﹡水里的鱼儿快乐地畅泳，牠们游着游着，看到同伴会打个招呼。 

小鱼 A：今日天气咁好，最岩游水。 

小鱼 B：今日天气咁好，最岩玩水。 

小鱼 C：今日天气咁好。最岩……饮水。咕咕咕…… 

小鱼 D（在后面追上来）：游水、玩水、饮水都好好，但系，我好肚饿，最岩系食野。不过，我郁

唔到呀!水流太急喇！大家帮帮手，我想游近岸边睇下…… 

小鱼 C：梗系无问题啦！ 

小鱼 D：咦！你只手……好似我识嘅一个人！ 

小鱼 C：我只手？你话鱼鳍呀！似咩？ 

小鱼 D：无野喇！无野喇…… 

小鱼 C：你一定系新嚟架喇！ 

小鱼 D：我系从人类世界新鲜滚热辣咁过嚟…… 

小鱼 C：人类世界？乜你讲 D 野咁古怪嘅……唉，唔理喇！既然嚟咗呢度，我们就系朋友喇！你

好！我叫美文，大家都叫我鱼尾纹，好开心认识你呀！ 

小鱼 D：话时话，你点解会大细边架？ 

小鱼 C：系我仲系鱼卵嘅时候，俾凶狠嘅大鱼袭击，妈妈和我仲系鱼卵嘅兄弟姊妹都死晒喇！只有

我侥幸逃过一劫，但鱼鳍变咗大细边…… 

小鱼 D：咁惨！ 

小鱼 C：我记得爸爸妈妈讲过，鱼嘅成长系要经历锻炼。我系大细边，而你系单边，不如以后等我

照顾你喇！信我！ 

小鱼 D：点解你对我咁好嘅！？我之前晕咗连兄弟都离我而去……唉……都系唔讲啦 

小鱼 C：我对你好，系因为其它鱼对我好啰…… 

小鱼 D：有人照顾，咁就唔错喇！但我真系饿到游唔郁喇！ 

小鱼 E： 你地睇下，呢个河边得返几条水草，水草里面 D 微生物都唔够我地分啦…… 

小鱼 F：以前呢到好多水草，好多微生物架…… 

小鱼 D：系……系架咩？ 

小鱼 G：但系呢几年水质越来越差，搞到水草又无 

小鱼 H：微生物又无，连其他鱼都走埋佬添…… 

小鱼 D：咁点算呀？ 

众小鱼：唉……（低头） 

小鱼 A：（抬头）不过唔紧要，今日天气咁好，最岩游水。（其他鱼继续低头） 

小鱼 B：（抬头）无错，今日天气咁好，最岩玩水。 

小鱼 C：（抬头）饮水啦！饮水啦！咕咕咕咕咕…… 

小鱼 D：（抬头）讲咁多都晒气！一于趁水流唔急，我地开开心心咁游水喇。 

众小鱼（接着说）：游水！ 

﹡一众小鱼儿又再无忧无虑地在水中畅泳了。 

﹡一班精神奕奕的小孩子来到岸边，他们手中都拿着钓鱼用品。 

小孩子 A：今日天气咁好，最岩睇鱼。（小鱼 A 望小孩子 A） 

小孩子 B：今日天气咁好，最岩钓鱼。（小鱼 B 望小孩子 B） 

小孩子 C：今日天气咁好，最岩食鱼。（小鱼 C 望小孩子 C） 

小孩子 D：睇鱼、钓鱼、食鱼都好好，但系次次都钓咁耐，最好就快 D 钓到鱼！(小鱼 D 望小孩 D) 

众小孩：快 D 钓到就好喇…… 

小孩子 E：系啦，你地睇下，呢个河边得番几条鱼仔咋…… 

小孩子 F：以前呢度好多鱼架，仲条条都好肥美添 

小孩子 G：梗系啦，D 人又掉垃圾落河，D 工厂又排污 

小孩子 H：唔好嘈啦，你地吓走晒 D 鱼，我地就钓唔到架啦！  

众孩子：钓鱼啦！钓鱼啦！ 

﹡众小孩准备好钓鱼的用具，一同来到河边，向河里抛鱼丝，然后耐心地等待。 

﹡水里的鱼儿看到鱼饵，既惊且喜。 

鱼儿 A：哗~~有野食呀！ 

鱼儿 B：咦~~好似好好味咁喎！ 

鱼儿 C：我要食我要食！ 

鱼儿 D：唔好呀！ 

鱼儿 E：你地睇真 D，呢 D 系虫虫嚟架！ 

鱼儿 F：人类好似嚟左呀！ 

鱼儿 G：系咩？唔觉嘅…… 

鱼儿 H：如果食咗啲虫虫，就会俾人捉走架…… 

众鱼儿：死喇！ 

﹡众鱼儿十分惊慌。 

鱼儿 C（鱼儿 C 拖着鱼儿 D 走）：行呢边呀！唔洗担心，有我系度！ 

鱼儿 A：不过我真系好想食 D 虫虫！ 

鱼儿 B：系啰系啰，睇落真系好好食咁喎！ 

众鱼儿：我要食我要食！ 

鱼儿 D：唔好呀！我最清楚人类架喇！食咗就会一去不返架！ 

鱼儿 E：听讲呀，俾鱼饵里面个鱼钩钩住，个嘴会烂架！ 

鱼儿 G：听讲呀，钓左上去会吸唔到气，就会死下死下咁架啦！ 

鱼儿 H：听讲呀，死下死下之后就会俾人类用菜刀大力拍个头（众鱼咦咦啊！）系呢度劏开（指着

颈），一刀切落去之后，仲要在火上煮，最后就会俾人类食落肚架啦！ 

众鱼儿：真系无阴功啦…… 

鱼儿 A：咁得人惊？你地吓鬼咩？ 

鱼儿 B：车~都未必系鱼饵，有可能咁啱飘过嚟嘅姐…… 

鱼儿 E：飘过嚟嘅就仲危险，小心食咗人类扔落河嘅垃圾……食咗就实死无生…… 

众鱼儿：我地要睇清楚先可以食！ 

﹡鱼儿 C 来到鱼饵前，小心翼翼地细看。 

众鱼儿：唔好呀！ 

鱼儿 D：小心 D 呀！人类真系好危险架…… 

鱼儿 E：太危险喇！ 

鱼儿 F：佢地会钓你上去架！ 

鱼儿 G：快 D 返嚟呀！ 

鱼儿 H：有乜野事我地唔帮你架！ 

鱼儿 C：你地大嘛，边有我游得咁敏捷呢……放心，我系你地嘅进攻加防守呀！ 

众鱼儿：鱼尾纹好野！ 

﹡鱼儿 C 游近鱼饵面前，吻了鱼饵一下，然后向其他鱼儿表现出得意洋洋的样子。 

鱼儿 A：咦！好似没事咁喎！ 

鱼儿 B：我地又去啰！ 

﹡鱼儿 A 和 B 也来到鱼饵前，跟鱼儿 C 一起吻吻鱼饵。 

﹡众鱼儿在远处看着，非常担心。 

﹡岸上的小孩子在用心地钓鱼。 

小孩子 A：喂喂喂！好似有野啄下啄下咁呀！ 

小孩子 B：快 D 拉上嚟！ 

众孩子：你地快 D 睇下（望向鱼儿 C） 

﹡小孩子 A 一拉，鱼儿 A、B、C 立刻弹开。 

﹡小孩子 A 把鱼竿拉上来后，看到没有鱼上钓，十分失望。 

小孩子 A：无野嘅！ 

小孩子 B：梗系啦，你系细粒仔，瘦猛猛/un chi chi，有鱼上钓你都无力拉上嚟啦！ 

小孩子 C：又系呀，睇嚟我地钓到都未轮到你！ 

小孩子 D：我最大只！一定系我钓到先！ 

小孩子 E：你话呀！？ 

小孩子 F：所以话你地，钓鱼要俾 D 耐性架嘛 

小孩子 G：咪就系 

小孩子 H：拿！等我教你地啦，要好似我咁……等鱼丝一郁，大力一扯佢上嚟！ 

小孩子 A：咁麻烦架…… 

小孩子 B：咁你想唔想食鱼呀？ 

小孩子 C：想食就快 D 再试过啦！ 

﹡小孩子 A 想了想，又再抛鱼丝出去。 

﹡水里的鱼儿很担心。 

鱼儿 A：哗！头先真系死过返生呀！ 

鱼儿 B：哗！我差 D 就无命啦！ 

鱼儿 C：你地唔好大惊小怪，条虫郁下就以为佢系鱼饵！ 

鱼儿 D：你重唔知惊呀？ 

鱼儿 E：头先我地睇住你地，真系个心都跳埋出嚟呀！ 

鱼儿 F：不如我地快 D 走啦！ 

鱼儿 G：系啰！D 人类咁危险！ 

鱼儿 H：横掂去第二度都有微生物可以食！ 

鱼儿 A：你咁肥，微生物点够你食呀！ 

鱼儿 B：我地要食美味嘅虫虫呀！ 

鱼儿 EFGH：哗哗哗~~~好多虫虫呀！ 

众鱼儿 A+B：咁你又讲得好有道理喎！ 

﹡鱼儿 H 低下头 

鱼儿 C：宜家唔系开玩笑嘅时候…… 

鱼儿 H：我唔想饿死，更加唔想俾人睇小！ 

众鱼儿：唔系俾人睇小，系俾我地睇小…… 

鱼儿 A：其实……又或者，呢啲根本唔系鱼饵，你地唔好自己吓自己啦！ 

﹡突然众鱼儿你眼望我眼。 

鱼儿 B：好似有 D 道理咁喎！ 

鱼儿 C：放心，我系你地嘅进攻加防守呀！ 

鱼儿 D：唔好呀~~你地唔系成日都咁好彩架！尤其系鱼尾纹呀！你唔好试呀！ 

鱼儿 E：或者今次我地行运行到脚指尾呢！ 

鱼儿 F：但系我地无脚架喎！ 

鱼儿 G：咁咪行运行到落鱼尾巴啰！ 

鱼儿 H：去啰去啰！食野食野！我就快无力游唔郁喇！ 

﹡鱼儿 D 想阻止也阻止不了，其他鱼已经到鱼饵前，慢慢地啄着。 

﹡岸边的小孩子慢慢地雀跃起来。 

小孩子 A：又嚟啦又嚟啦！ 

小孩子 B：我又有！ 

小孩子 C：我都系！ 

小孩子 D：我嗰条一定好大条！ 

小孩子 E：我嗰条一定好好食！ 

小孩子 F：嗱嗱嗱，等到鱼丝郁嗰下大力扯上嚟呀！ 

小孩子 G：大家千企唔好心急呀！ 



 
Hong Kong School Drama Festival 2016/17 

二零一六至二零一七年度香港学校戏剧节 
 

IMPORTANT NOTE 重要告示: 
This script is only for reference purpose. Rights for performance or adaptation is protected by copyright 
and their permission must be sought from the author. 
以下剧本只作参考用途，如欲采用或改编，须先取得作者同意。 

 

9 
 

小孩子 H：咦~~~无鱼啄我啲饵嘅！ 

﹡众鱼儿在小心试探，众小孩子则聚精会神。 

﹡四周竟然静静的。 

﹡突然小孩子 A 大力一扯。 

小孩子 A：重唔系你？ 

﹡小孩子 A 收回鱼丝，才发现又落空了。 

众小孩：车！ 

﹡水里的鱼儿 C 跑开，众鱼儿上前一看。 

鱼儿 C：好味呀~~~ 

鱼儿 A：你就好啦！ 

鱼儿 B：终于都俾你食到啦！ 

鱼儿 E：点解我食唔到架？俾佢游走咗添 

鱼儿 F：唔通我吓亲 D 虫虫？ 

鱼儿 G：再嚟再嚟！ 

鱼儿 H：今次一定要食到！ 

鱼儿 D：好喇！好喇！今次好彩啫，下次就会 bye bye 你条尾架喇！ 

鱼儿 A：你自己唔食就算啦！ 

鱼儿 B：系啦！唔好阻住我地食！ 

鱼儿 C：大家只要敏捷 D，一定可以好似我咁幸运，食到啲虫虫架！ 

众鱼儿：好！ 

﹡众鱼儿又到鱼饵前，抢着吃虫虫。 

鱼儿 D：唔好呀~~~呢个系人类嘅陷阱嚟架！你地要我讲几多次先肯听呀？我真心……喂呀…… 

﹡任凭鱼儿 D 如何的叫，众鱼儿已经快抵受不住鱼饵的诱惑。 

﹡岸边的小孩子仿佛也知道快有鱼上钩，掩不住兴奋的心情。 

鱼儿 D：横掂都系发梦，就俾我证明俾你地睇，人类系几咁残忍！  

﹡突然鱼儿 D 冲上前，大口把鱼饵含在口中。 

﹡这时小孩子 A 大力一扯，鱼儿 D 上钓了。 

﹡鱼儿 D 和小孩子 A 立刻在两边角力，众小孩子为他打气，众鱼儿则想要救助鱼儿 D，两边一时

势均力敌。 

鱼儿 C：放心，我讲过会照顾你，信我……但系我差唔多无晒力喇，大家用力 D 喇…… 

小孩子 A：我唔够力呀！快 D 嚟帮手！大家用力扯…… 

﹡然后，小孩子 B 大力一扯，鱼儿 D 立时弹上水面上。 

﹡水里的众鱼儿看着，一时目定口呆，然后飞快地离开了。 

﹡鱼儿 D 跌在地上，死命挣扎，众小孩子又兴奋又紧张，竟不知如何是好。 

鱼儿 C：单边鱼，我讲过会照顾你，你唔可以就敢就死架…… 

众鱼儿：鱼尾纹，快 D 游走，人类会捉埋我哋架…… 

﹡众鱼儿推着鱼尾纹离场 

﹡众小孩子：鱼呀！鱼呀！鱼呀！ 

            死啦！死啦！死啦！ 

            点算呀！点算呀！点算呀！ 

            扑晕佢！扑晕佢！扑晕佢！ 

            快 D！快 D！快 D！ 

﹡小孩子 B 取起鞋子，一下一下地向鱼儿 D 敲下去。 

﹡最后，鱼儿 D 晕倒在地上，但仍在拼命地吸气。 

小孩子 BCDE：你地睇真 D，点解呢条鱼单边咁特别嘅？ 

小孩子 FGH：食咗呢条鱼落肚，我地会唔会变埋「畸形」？ 

小孩子 CDE：我地走先啦! 

小孩子 FGH：咁我地都走咯！ 

﹡小孩子 CDEFGH 一齐离场  

小孩子 B：你地唔好走咁快，我仲未着好对鞋呀…… 

﹡小孩子 B 攞住只鞋，跳着离场 

小孩子 A：如果我无钓到条鱼，可能条鱼就唔会…… 

﹡小孩子 A 离场（眼里泛着泪水） 

﹡旁白进场 

旁白：呢出剧差唔多接近尾声，其实人类嘅世界同鱼类嘅世界都有它们嘅共通点，究竟真系单边

鱼、大细边嘅「特别」？定系外界用咗「特别」嘅眼光睇佢地…… 

美文：我希望每一个人都用正常嘅眼光望我，我没有甚么「特别」! 

﹡远处传来佛堂的钟声，叮……叮……叮……叮…… 

﹡旁白、美文离场 

﹡打扮古怪嘅校工姨姨再一次进场，以押韵嘅形式朗读急口令 

校工：爱自己又爱别人 

      关系帮助身边人 

      同心合力建社群 

      创造互爱嘅永恒，嘅永恒…… 

 

﹡演员以唔同嘅方式进场谢幕，然后齐朗读急口令 

万物并存有价值， 

彼此尊重共得益， 

生命平等别压迫， 

团结包容要学识，要学识…… 

 

（剧终） 

 

 


